
Коми Республикаса Юралысь бердын туризм серти сӧвет йылысь

Шуа:
1.  Котыртны  Коми  Республикаса  Юралысь  бердын  туризм  серти

сӧвет да вынсьӧдны сэтчӧ пырысьясӧс 1 №-а содтӧд серти.
2.  Вынсьӧдны  Коми  Республикаса  Юралысь  бердын  туризм  серти

сӧвет йылысь положениесӧ 2 №-а содтӧд серти.
3. Тайӧ Индӧдыс вынсялӧ сійӧс кырымалан лунсянь.

Коми Республикаса Юралысь                                                                В. Уйба

Сыктывкар 
2021 вося лӧддза-номъя тӧлысь 24 лун

ВЫНСЬӦДӦМА
Коми Республикаса Юралысьлӧн

2021 во лӧддза-номъя тӧлысь 24 лунся 84 №-а Индӧдӧн
(1 №-а содтӧд)

Коми Республикаса Юралысь бердын туризм серти сӧветӧ 
ПЫРЫСЬЯС

Уйба В.В. – Коми  Республикаса  Юралысь  (Сӧветӧн
веськӧдлысь)

Габушева Г.И. – Коми  Республикаса  Веськӧдлан  котырӧн
Юрнуӧдысьӧс вежысь  (Сӧветӧн  веськӧдлысьӧс
вежысь)

Балмастова М.А. – Коми Республикаса культура,  туризм да архив удж
министрлысь  кывкутана  могъяс  олӧмӧ  пӧртысь
(Сӧветӧн веськӧдлысьӧс вежысь)

Макарова Н.Д. – Коми Республикаса культура,  туризм да архив удж
министерстволӧн туристскӧй уджсӧ координируйтан
юкӧнса начальник (Сӧветса секретар)

Ахмеева Э.А. – Коми  Республикаса  экономика  сӧвмӧдан  да
промышленносьт министр

Баранов К.М. – Коми Республикаса культура,  туризм да архив удж
министрӧс медводдза вежысь 

Жеребцов С.В. – «Предпринимательство  сӧвмӧдан  шӧрин»  Коми
Республикаса  асшӧрлуна  абу  коммерческӧй
организацияса директор (сёрнитчӧмӧн)

Иванова Е.В. – «Финн-угор  этнокультурнӧй  парк»  Коми
Республикалӧн  канму  асшӧрлуна  учреждениеса
директор (сёрнитчӧмӧн)

Канев Е.Т. – «Коми ремесленнӧй палата» йӧзкостса прӧмыселъяс
да  ремеслӧяс  сӧвмӧдан  абу  коммерческӧй
партнёрствоса президент (сёрнитчӧмӧн)

Колпащиков В.И. – «Ӧтувтӧм  услугаяс»  акционер  котырса  медыджыд
директор (сёрнитчӧмӧн)

Комлев А.С. – Коми  Республикаса  сьӧм  овмӧс  министрлысь
кывкутана могъяс олӧмӧ пӧртысь

Конакова О.И. – «Коми  Республикаса  сиктса  туризм  сӧвмӧдан



ассоциация»  абу  коммерческӧй  организацияса
директор (сёрнитчӧмӧн)

Кузнецов А.В. – Коми  Республикаса  вӧр-ва  озырлун  да  гӧгӧртас
видзан министр

Кузьмичев И.В. – Коми Республикаса стрӧитчан, оланін да 
коммунальнӧй овмӧс министр

Листарова И.В. – «Коми  Республикаса  вузасян  да  промышленнӧй
палата»  союзса  вице-президентлысь  кывкутана
могъяс олӧмӧ пӧртысь (сёрнитчӧмӧн)

Марчишак С.В. – Россия  Федерацияса  войтырӧс  доръян,
виччысьтӧмторъясысь  видзан  да  неминучаысь
колясъяс  бырӧдан  министерстволӧн  Коми
Республикаын медшӧр веськӧдланінса начальникӧс
вежысь (сёрнитчӧмӧн)

Никогосян М.А. –  «Дали Вояж» ичӧт кывкутана котырса медыджыд
директор (сёрнитчӧмӧн)

Плато Т.Н. – «Торйӧн ёна видзан вӧр-ва мутасъяслысь уджалӧмсӧ
да вӧр-ваӧн вӧдитчӧмсӧ могмӧдан республиканскӧй
шӧрин»  Коми  Республикалӧн  канму  сьӧмкуд
учреждениеса директорӧс вежысь (сёрнитчӧмӧн)

Симакин Л.В. – «Печора-Илычса  канму  вӧр-ва  биосфернӧй
заповедник»  федеральнӧй  канму  сьӧмкуд
учреждениеса директор (сёрнитчӧмӧн)

Сотникова О.А. – «Питирим  Сорокин  нима  Сыктывкарса  канму
университет» вылыс  тшупӧда велӧдан федеральнӧй
канму сьӧмкуд учреждениеса ректор (сёрнитчӧмӧн)

Терентьев А.Ю. – «Туризм сӧвмӧдан  да  Коми Республикаӧс кыпӧдан
агентство»  асшӧрлуна  абу  коммерческӧй
организацияса  медыджыд директорлысь  кывкутана
могъяссӧ олӧмӧ пӧртысь (сёрнитчӧмӧн)

Титов Р.С. – «Комиавиатранс»  акционер  котырса  коммерческӧй
директор  (сёрнитчӧмӧн)

Чуракова А.В. – Россия Федерацияса ӧтйӧза палатаӧ пырысь – Коми
Республикаса  ӧтйӧза  палатаӧн  веськӧдлысьӧс
вежысь (сёрнитчӧмӧн)



Шалагина Н.В. – «Югыд ва» национальнӧй парк» федеральнӧй канму
сьӧмкуд  учреждениеса  директорлысь  кывкутана
могъяс олӧмӧ пӧртысь (сёрнитчӧмӧн)

Шаронов Д.В. – Коми  Республикаса  видз-му  овмӧс  да
потребительскӧй рынок министр

Щенявский В.А. – «Роч  география  котыр»  ставроссияса  ӧтйӧза
организациялӧн  Коми  республиканскӧй  юкӧнӧн
веськӧдлысь (сёрнитчӧмӧн)

Якимова Н.В. – Коми  Республикаса  велӧдан,  наука  да  том  йӧз
политика министр.



ВЫНСЬӦДӦМА
Коми Республикаса Юралысьлӧн

2021 во лӧддза-номъя тӧлысь 24 лунся 84 №-а Индӧдӧн
(2 №-а содтӧд)

Коми Республикаса Юралысь бердын туризм серти сӧвет йылысь
ПОЛОЖЕНИЕ

1. Коми Республикаса Юралысь бердын туризм серти сӧвет (водзӧ –
Сӧвет) лоӧ пыр уджалысь консультативнӧй, сӧвещательнӧй органӧн, коді
дасьтӧ туризм сфераын канму политика збыльмӧдӧм серти вӧзйӧмъяс.

2.  Сӧвет  аслас  уджын  подуласьӧ  Россия  Федерацияса  Оланподув,
федеральнӧй оланпасъяс да Россия Федерацияса мукӧд нормативнӧй инӧда
акт,  Коми  Республикаса  Оланподув,  Коми  Республикаса  оланпасъяс  да
Коми  Республикаса  мукӧд  нормативнӧй  инӧда  акт,  а  сідзжӧ  тайӧ
Положение вылӧ.

3. Сӧветлӧн шӧр могъясыс:
1) отсавны урчитны Коми Республикаса туристскӧй юкӧн сӧвмӧдан

стратегическӧй нырвизьяссӧ, кутшӧмъяс отсалӧны  тӧдмӧдны россияса да
мирса рынокъяс вылын дінмуса туристскӧй прӧдуктъясӧн;

2) отсавны лӧсьӧдны Коми Республикаын туристскӧй юкӧн сӧвмӧдӧм
вылӧ бур условиеяс;

3)  дасьтыны Коми Республикаын туризм сӧвмӧдан юалӧмъяс серти
ведомствояс  костын  ӧтув  уджалан,  а  сідзжӧ  Коми  Республикаса  олӧмӧ
пӧртысь власьт да меставывса асвеськӧдлан органъяс костын ӧтув уджалан
механизмъяс бурмӧдӧм серти рекомендацияяс;

4) дасьтыны Коми Республикаса олӧмӧ пӧртысь власьт органъяслы,
Коми  Республикаын  меставывса  асвеськӧдлан  органъяслы,  ӧтйӧза  да
мукӧд  организациялы  Сӧветлӧн  компетенцияӧ  пырысь  юалӧмъяс  серти
вӧзйӧмъяс да рекомендацияяс;

5)  видлавны  Коми  Республика  мутасын  верктуя  туристскӧй
проектъяссӧ да сёрнитны на йылысь;

6)  дасьтыны Коми Республика мутасын туристскӧй юкӧн дзоньнас
сӧвмӧдӧм  да  верктуя  туристскӧй  проектъяс  сӧвмӧдӧм  серти
рекомендацияяс. 

4. Сӧвет сылы сетӧм шӧр могъяс серти вермӧ:
1)  урчитӧм  пӧрадокын  корны  Коми  Республикаса  олӧмӧ  пӧртысь

власьт  органъясса,  Коми  Республикаса  канму  органъясса,  Коми
Республикаын  меставывса  асвеськӧдлан  органъясса,  мукӧд  органса  да
организацияса  чина  йӧзсянь  Сӧветлӧн  компетенцияӧ  пырысь  юалӧмъяс
серти колана юӧр;

2) урчитӧм пӧрадокын корны пырӧдчыны Сӧветлӧн уджӧ да водзвыв
сёрнитчӧм бӧрын кывзыны аслас заседаниеяс дырйи федеральнӧй олӧмӧ
пӧртысь  власьт  органъясса  мутас  органъясӧс,  Коми Республикаса  канму
власьт  органъясӧс,  Коми  Республикаын  меставывса  власьт  органъясӧс,



ӧтйӧза  да  мукӧд  организацияӧс  петкӧдлысьясӧс  юалӧмъяс  серти,
кутшӧмъясӧс  видлалӧны  Сӧветлӧн  заседание  дырйи  либӧ  кутшӧмъяс
пырӧны Сӧветлӧн компетенцияӧ;

3)  корны пырӧдчыны Сӧветлӧн уджӧ инвесторъясӧс,  экспертъясӧс,
консультантъясӧс  да  специалистъясӧс,  медым  сёрнитны  да  решитны
юалӧмъяссӧ,  кутшӧмъяс  йылысь  сёрнитӧны  Сӧветлӧн  заседание  дырйи
либӧ кутшӧмъяс пырӧны Сӧветлӧн компетенцияӧ;

4)  ыстыны Коми Республикаса  Юралысьлы да  Коми Республикаса
Веськӧдлан  котырӧ  Сӧветлӧн  компетенцияӧ  пырысь  юалӧмъяс  серти
вӧзйӧмъяс, а сідзжӧ ыстыны Коми Республикаса канму власьт органъясӧ,
федеральнӧй  олӧмӧ  пӧртысь  власьт  органъясса  мутас  органъясӧ,  Коми
Республикаын  муниципальнӧй  юкӧнъяслӧн  меставывса  асвеськӧдлан
органъясӧ да мукӧд колана органӧ, организацияӧ Сӧветлӧн компетенцияӧ
пырысь юалӧмъяс серти рекомендацияяс;

5)  котыртны  Сӧветлӧн  компетенцияӧ  пырысь  уджалан  торъя
нырвизьяс серти уджалан группаяс. 

5.  Сӧвет  артмӧ  Сӧветӧн  веськӧдлысьысь,  Сӧветӧн  веськӧдлысьӧс
вежысьясысь, Сӧветса секретарысь да сэтчӧ пырысьясысь. 

Сӧветлӧн уджӧн юрнуӧдӧ Сӧветӧн веськӧдлысь либӧ сылӧн тшӧктӧм
серти Сӧветӧн веськӧдлысьӧс вежысьяс пиысь ӧти.

6.  Сӧветӧ  пыртӧны  Коми  Республикаса  олӧмӧ  пӧртысь  власьт
органъясӧс  петкӧдлысьяс,  сёрнитчӧм  серти  федеральнӧй  олӧмӧ  пӧртысь
власьт  органъясса  мутас  органъясӧс,  Коми  Республикаын  меставывса
асвеськӧдлан  органъясӧс,  Коми  Республикаса  канму  учреждениеясӧс,
ӧтйӧза да мукӧд организацияӧс да ӧтувӧс петкӧдлысьяс.

7.  Сӧвет  сылӧн  компетенцияӧ  пырысь  юалӧмъяссӧ  видлалӧ  аслас
заседаниеяс дырйи. Сӧветлысь заседаниеяссӧ нуӧдӧны коланлун серти, но
вонас  ӧтчыдысь  оз  гежӧдджыка.  Сӧветлӧн заседаниеяслысь  сёрнитантор
баласӧ лӧсьӧдӧ Сӧветса секретар Сӧветӧ пырысьяслысь вӧзйӧмъяссӧ тӧд
вылӧ босьтӧмӧн.

Сӧветса секретар юӧртӧ Сӧветӧ пырысьяслы да Сӧветлӧн заседание
вылӧ  корӧмаяслы  Сӧветлысь  заседание  нуӧдан  места  да  кад  йылысь,  а
сідзжӧ ыстӧ налы став колана документъяссӧ да материалъяссӧ Сӧветлысь
заседание нуӧдан кадпасӧдз куим уджалан лунысь оз сёрджык.

8. Сӧветлысь заседаниеяссӧ нуӧдӧ Сӧветӧн веськӧдлысь либӧ сылӧн
тшӧктӧм серти Сӧветӧн веськӧдлысьӧс вежысьяс пиысь ӧти.

9. Сӧветлысь заседаниесӧ лыддьӧны тырвынаӧн сэк, кор сэні эмӧсь
сэтчӧ пырысьяс лыдысь джынсьыс унджыкыс. 

10.  Сӧветлысь  помшуӧмъяссӧ  примитӧны  восьсӧн  гӧлӧсуйтӧмӧн
Сӧветлӧн заседание вылӧ воӧм сэтчӧ пырысьяс лыдысь унджык гӧлӧсӧн.

 Сэк, кор гӧлӧс лыдыс ӧтмында, вынаӧн лоӧ Сӧветӧн веськӧдлысьлӧн
гӧлӧсыс,  а  сэк,  кор  сійӧ  абу  –  Сӧветӧн  веськӧдлысьӧс  вежысьлӧн,  коді
веськӧдлӧ Сӧветлӧн заседание дырйи.

11.  Сӧветлӧн  заседаниеяс  дырйи  примитӧм  помшуӧмъяссӧ
оформитӧны  Сӧветса  секретарлӧн  сёрнигижӧдӧн  Сӧветлӧн  заседание



бӧрын куим уджалан лун чӧжӧн.  Сӧветса  заседаниеяслӧн сёрнигижӧдыс
кырымавсьӧ Сӧветӧн веськӧдлысьӧн либӧ сійӧс вежысьӧн, коді веськӧдліс
Сӧветлӧн заседание дырйи.

12. Сӧветса секретар сёрнигижӧд кырымалан лунсянь куим уджалан
лун чӧжӧн ыстӧ сійӧс Коми Республикаса олӧмӧ пӧртысь власьт колана
органъясӧ, мукӧд органӧ да организацияӧ.

13. Коми Республикаса культура, туризм да архив удж министерство
котыртӧм боксянь могмӧдӧ Сӧветлысь уджсӧ.


